MERCREDI, 19 JANVIER 2005

Ordre du jour

1. Institution et composition de la commission spéciale
«Réorganisation territoriale du Luxembourg»

2. Dépdt d’'une proposition de loi

3. 5370 - Projet de loi autorisant la participation de I'Etat a
la transformation et a 'extension de la maison de soins

St Joseph a Pétange

4. 5372 - Projet de loi portant modification de la loi du 20
décembre 2002 autorisant la participation de I'Etat & la
construction par la Commune de Mamer d'un Centre
Intégré pour Personnes Agées & Mamer

5. 5369 - Projet de loi autorisant la participation de I'Etat &
la construction d’un centre intégré pour personnes agées

a Junglinster

(Rapports de la Commission de la Famille, de I'Egalité
des chances et de la Jeunesse - Discussion générale -
Votes et dispenses du second vote constitutionnel -

Motion)

6. 5413 - Projet de loi relative a I'adaptation budgétaire du
projet de construction d'une salle de concert a Luxem-

bourg-Kirchberg

(Rapport de la Commission des Travaux publics - Discus-
sion générale - Vote et dispense du second vote constitu-

tionnel)

Au banc du Gouvernement se trouvent: Mme Marie-Josée
Jacobs, MM. Francois Biltgen et Claude Wiseler, Ministres.

(Début de la séance publique a 14.31 heures)

M. le Président.- D'Sitzung
ass op.

Huet d’Regierung eng Kommunika-
tioun ze maachen?

(Négation)
Dat ass net de Fall.

1. Institution et compo-
sition de la commission
spéciale «Réorganisa-
tion territoriale du Lu-
xembourg»

D’Chamber huet an enger Resolu-
tioun festgehalen, datt eng nei
Spezialkommissioun agesat gétt,
déi den Numm ,Commission spé-
ciale réorganisation territoriale du
Luxembourg” droe soll.

Wat hir Zesummesetzung ube-
laangt si folgend Virschléi agaan-
gen:

Fir d’CSV-Fraktioun, déi Hare Mi-
chel Wolter, Lucien Clement, Mar-
co Schank a Paul-Henri Meyers,

fir d’LSAP-Fraktioun, d’Madame
Lydia Mutsch an déi Haren Alex
Bodry a Jean-Pierre Klein,

fir d’'DP-Fraktioun, déi Hare Claude
Meisch an Emile Calmes,

fir d’Fraktioun vun deene Gréngen,
den Har Camille Gira,

fir d’Fraktioun vum ADR, den Har
Gast Gibéryen.

Ass d’Chamber mat der Bezeech-
nung a mat der Zesummesetzung
vun déser neier Spezialkommis-
sioun averstanen?

(Assentiment)
Dann ass dat also esou décidéiert.

Den Har Braz freet d’'Wuert fir den
Dépbt vun enger Proposition de loi,
wann ech richteg informéiert sinn.
Har Braz, Dir hutt d’'Wuert.

2. Dépdt d’une proposi-
tion de loi

M. Felix Braz (DEI GRENG).-
Har President, ech froen d'Wuert fir
den Dépdt ze maache vun enger
Proposition de loi:

- Proposition de loi 5433 relative a
la modification de Il'article 29 de la
loi du 29 juin 2004 portant sur les
transports publics

Den 19. Mee 2004, also kuerz virun
de Parlamentswahle vum 13. Juni,
ass hei am Parlament e Gesetzes-
virschlag vun der Regierung ge-

stémmt ginn zum Thema Trans-
ports publics. En ass agereecht gi
vum deemolegen Transportmini-
ster Henri Grethen.

Une voix.- Trés bien.

M. Felix Braz (DEI GRENG).-
An dat Gesetz geséait a sengem Ar-
tikel 29 vir, dass et den 1. Januar
2005 a Kraaft trétt, wat domadder
zénter méi wéi zwou Woche ge-
schitt ass. Dat Gesetz huet awer
och virgesinn, dass eng ganz Par-
tie Exekutiounsinstrumenter an och
aner Décisioune musse geholl
ginn, déi awer allesamt nach net
geholl gi sinn.

Mir sinn also elo an der Situatioun,
dass mer e Gesetz en vigueur
hunn, wat um Pabeier besteet,
awer vill méi net, wat awer glaich-
zaiteg déi al Strukturen, déi funktio-
néiert hunn, domadder de fait
abrogéiert huet. Mir hunn also an
zwee Wierder ausgedréckt e Vide
juridique an dar dote Matiere.

D’Regierung huet an der Regie-
rungserklarung dozou gesot, si
weéilt dee Punkt nach eng Kéier op
de Métier huelen an d'Gesetz ofén-
neren. Dat ass och vum Transport-
minister an der leschter Transport-
kommissioun ugeschnidde ginn, a
mir hu gestaunt, wéi de Minister
gesot huet, dass e verschidde
Méiglechkeete gepréift hatt, an
dass se wéllten elo d'Gesetz, au fur
et a mesure emol mat der Benen-
nung vum Conseil d’administration
lues a lues an d’Liewe ruffen, an da
géing ee weiderkucken. Dat ass fir
eis awer eng Method, déi absolut
onhaltbar ass.

D’Gesetz ass eiser Meenung no re-
formbedurfteg. Dat hu mer och den
19. Mee scho gesot. A mir wéllen
och dofir eng Gesetzesproposi-
tioun déposéiere mat folgendem
Inhalt: Mir proposéieren den Artikel
29 vum Gesetz vum 29. Juni 2004
dahingehend ze &nneren, dass
d’Entrée en vigueur net op den
1.Januar 2005 ass, ma eréischt op
den 1. Januar 2007. Soss hu mer
eng intenabel Situatioun, an déi
ass politesch net vertrietbar.

M. le Président.- Merci, Har
Braz. Déi Proposition de loi gétt un
déi zoustanneg Chamberkommis-
sioun weidergeleet.

Mir kommen elo zur Diskussioun
vun de Projets de loi 5370, 5372 an
5369 iwwert d’Alters- a Fleegehei-
mer vu Péiteng, Mamer a Jong-
|énster. D’Madame Familljeminister
Jacobs huet gefrot fir kénnen direkt
zu deene Projeten ze schwatzen,

well si muss wéinst engem drén-
genden Imprévu Véirel bis drai fort-
goen, an dofir denken ech, si mer
alleguerten d’accord, dass mer hir
d’'Geleeénheet gi fir kuerz op déi
eenzel Projeten anzegoen, déi
dann duerno vun de Rapporteuren
am Detail virgestallt ginn. Ech ge-
sinn d’Chamber ass domadder
d’accord an dofir, Madame Famill-
jeminister, hutt Dir direkt d'Wuert zu
deenen drai Projeten.

3. 5370 - Projet de loi
autorisant la participa-
tion de I'Etat a la trans-
formation et a I'exten-
sion de la maison de
soins St Joseph a Pé-
tange

4. 5372 - Projet de loi
portant modification de
la loi du 20 décembre
2002 autorisant la par-
ticipation de I'Etat a la
construction par la
Commune de Mamer
d’'un Centre Intégré
pour Personnes Agées
a Mamer

5. 5369 - Projet de loi
autorisant la participa-
tion de I’Etat a la con-
struction d’un centre in-
tégré pour personnes
agées a Junglinster

Mme Marie-Josée Jacobs,
Ministre de la Famille et de I'Inté-
gration.- Har President, ech géing
lech wélle Merci soen an och de
Membere vun der Chamber, dass
ech direkt kann e puer Wuert soen
zu deene verschiddene Projeten,
besonnesch awer och de Rappor-
tricen, wou ech dann net méi d’'Ge-
leeénheet hu fir nozelauschteren,
ma leider kommen heiansdo Saa-
che vir, déi een net geplangt hat a
wou een dann awer net d’'Méig-
lechkeet huet fir dat ze anneren.

De Kolleeg Franz Biltgen waert hei-
hinner kommen an déi Doléancen
an déi Wénsch, déi opstoe blei-
wen, matbréngen oder esou wait
wéi e se ka beantwerten, direkt
beéantwerten, fir dass d’'Deputéier-
ten, déi dozou Stellung huelen, och
hir Antwerte kréien, déi se verdén-
gen.

Har President, mir haten an der
leschter Zait méi dacks hei Projet-
en, wou et iwwer Maisons de soins
an iwwer Centres intégrés gaan-
gen ass. Dofir wéll ech weder de
Rapportricen d’Korinthercher aus
dem Kuch eraushuelen, nach wéll
ech ufanken dat nach eng Kéier
alles ze erklaren.

Ech sinn trotzdeem frou, dass mer
déi dréi Projeten haut hei kénne
stémmen. Eng Kéier dee vu Péi-
teng, wou et awer ém 67 nei Better
geet, an en Embau vun deem be-
stehenden Haus, mat enger
Kaschtebedeelegung vum Stat vun
13.560.000 Euro, wou de Stat mat
70% participéiert a wou duerno
waerten am Ganzen 143 Better
sinn.

En neie Projet zu Jonglénster mat
100 Better, wou de Stat zu 80%
participéiert a 17.916.000 Euro bai-
leet, an da méi e klengen, oder
loosst mer emol soen, e complé-
mentairé Projet zu Mamer, wou do-
duerch, dass de Gestionnaire dat
décidéiert huet a besser fonnt
huet, 18 nei Better an 12 neien
Zémmere geschafe ginn.

A wann ee géschter déi geschriw-
we Chamberchronik gutt gelies
hatt, dann hatt ee kénne mengen,
et géif do ém e Projet goe vun 23
Milliounen Euro, a wann een da ge-
sinn huet, dass deen anere mat

100 an deen anere mat 143 Better,
deen ee 17 Milliounen, deen ane-
ren 13, dann huet een iergendwou
geduecht, do muss eppes an der
Rechnung net stémmen. Et wor
awer net de Chroniker, dee sech
geiert hat, m& et ass einfach den
Ajout zu deem wat ewell eng Kéier
gestémmt gouf an deem Gesetz,
esou dass et haut am Fong ém
2.684.000 Euro geet, no dem neien
Index.

Weéi gesot, déi zwee gréisser
Projeten, wat Péiteng a Jonglénster
ubelaangt, sinn no deenen neien
Erkenntnisser, déi mer an der Ge-
riatrie an an der Gerontologie an
deene leschte Jore gewonnen
hunn, mat eenzelnen Zémmeren,
mat Revalidatioun dran, a virun al-
lem och, wat ech denke wat wich-
teg ass, mat Jardins thérapeu-
tiques dobai, esou wéi mer se bei
deene leschten Haiser Eémmer pro-
béiert hunn ze maachen, fir beson-
nesch och méi deene Leit Rech-
nung ze droen, déi eben un Alters-
demenz leiden an domadder bes-
ser kénnen en charge geholl ginn,
esou gutt a wéi ausser den Haiser,
a fir domat ze suergen, dass se
manner Stress kréien.

Doduerch dass se manner Stress
hunn, kénnen se besser mat hirer
Krankheet eens ginn, an ech den-
ken, dass et fir si wichteg ass, ma
awer och fir hir Familljen, dass se
weéssen, dass hir Leit net némmen
a schéinen Haiser sinn, ma dass se
awer och déi beschte Fleeg kénne
kréien.

Har President, ech hat déi leschte
Kéier, wéi mer hei iwwer esou Pro-
jeten diskutéiert hunn, den Depu-
téierte versprach, dass ech hinne
géing Kaarte matbréngen an och
Zémmerzuelen, déi mer méttlerweil
am Létzebuerger Land hunn, wat
eng Kéier d’'Maisons de soins ube-
laangt an eng Kéier d’Centres inté-
grés an ech géing mer erlaben
lech déi ze iwwerreechen, fir dass
dat och ka publizéiert ginn, fir dass
jidderee weess, dass mer net ném-
men am Norden Alters- a Fleege-
heimer bauen, ma dass mer pro-
béieren dat iwwert d’'ganzt Létze-
buerger Land ze maachen.

Heiansdo gétt jo gemengt, dat hatt
eppes domat ze dinn, wou de Mi-
nister géing hierkommen. Ech
mengen, wann Der déi Kaart gesitt
a wann Der och déi Projeten héiert,
deen een zu Jonglénster, deen
aneren zu Péiteng, deen aneren zu
Mamer, dann ass dat sécher net
verdachteg.

Ech géing just wélle soen, dass
mer de Moment 3.570 bestehend
Better an de Centres intégrés
hunn, dass mer 1.057 Zémmeren
amgaange sinn, oder Better am-
gaange sinn ze transforméieren an
och auszedehnen, an dass nach
648 Better an der Planung sinn,
wat d’Centres intégrés ubelaangt.

Bei de Maisons de soins hu mer
1.265 bestehender, 327, déi an der
Transformatioun an an der Exten-
sioun sinn, an 120, déi an der Pla-
nung sinn, wat dann e Gesamt
mécht vun 1.485 Better. Wann ee
weess, dass Leit, déi méi alters-
fleegebediirfteg ginn, awer kénnen
an de Centres intégrés bleiwen, da
weess een, dass dat och Iw-
wergang sinn, déi sech fléissend
maachen, an dass mer dann op en
Total vu 6.036 Better kommen,
wann déi hei Projete bis realiséiert
sinn, a wou mer dann europawait
un der Spétzt leie mat Zémmeren,
déi zur Verfligung stinn.

Doriwwer gétt et énnerschiddlech
Meenunge vun de Spezialisten,
wou déi eng soen, wat der méi of-
fréiert, wat éischter drop zréckge-
graff gétt. Déi Leit, déi natierlech
am Fall sinn, dass se net méi kén-
nen doheem bleiwen, well se sel-
wer net méi dat kénne maachen,
oder well d’Famill net do ass an
och net sech kann dorém kémme-
ren, déi gesinn dat selbstverstand-
lech aneschters an déi si frou, wa
se net enorm laang Waardezaite
mussen a Kaf huelen dee Moment

wou et dann néideg gétt, wou dann
ee vun de mussen an déi Haiser
goen.

Har President, souwait wéi ech dat
an der Chamberskommissioun ge-
sinn hunn, hate mer émmer Unani-
mitéit bei deene Projeten, well och
jidderee vun der Noutwendegkeet
vun esou engen Institutiounen iw-
werzeegt war. Mir wéaerte selbst-
verstandlech virufueren ze kucken,
wat an deene Servicer, wat d’Aide
a domicile ubelaangt, d’Liewe méi
einfach mécht vun deene Leit, déi
déi Héllef brauchen, esougutt d’Fa-
milljen, wéi gesot, wéi déi Betraffe
selwer, fir déi Héllef virunzeentwé-
ckelen, virun auszebauen an och
vun deene Kenntnisser ze profitéie-
ren, déi et am Ausland gétt.

Dir hutt gesinn, dass zum Beispill
de leschte Samschdeg zwou ver-
schidden Institutiounen en éistrai-
chesche Prdis kritt hu well se sech
besonnesch ém d’Betreiung vun
de Leit kémmeren, wéi dat eben
och fréier war, fir hirem biolo-
gesche Liewen erém méi gerecht
ze ginn an dat méi opzebauen, am-
plaz dass dat alles esou fonction-
néiert wéi mir dat eigentlech haut
gesinn, an domat de Leit och
d’Méiglechkeet ze ginn, sech bes-
ser ze orientéieren an ze reorien-
téieren. Et ass also net alles wat
mer nei mussen erfannen, ma villes
geschitt och elo op anere Plazen,
vun deem mer ouni Zweifel kénne
|éieren.

Ech denken un eppes, wat mer bis
haut nach net maachen, mé wat et
awer schonn op der Welt gétt. Zum
Beispill hu se an der Schwaéiz zu
Zurich e Service, wou se bei d'Leit
heem ginn an derfir suergen, dass
se eppes an de Frigidairen hunn.
Dir sot vlaicht: Majo Dir sidd ge-
schwénn total verréckt fir dat och
nach ze maachen. Firwat ass dat?
Ma& net aus Zaitverdreif an och net
fir eppes fir d’'Metzleren an d’'Ba-
ckeren ze maachen, ma well ee
gemierkt huet, dass ganz dacks
Leit, déi al sinn, entweder vergies-
sen akafen ze goen oder awer an
esou enger Depressioun dra sinn,
dass se dann net de Courage dofir
hunn. A wa se da vlaicht emol
eppes géinge wéllen iessen ass
iwwerhaapt emol naischt do. An do
ass festgestallt ginn, dass ganz vill
vun de Leit énnerernahrt sinn, wat
jo awer eng Schan an eiser Zait an
op eise Plazen ass, esou dass ee
feststellt, dass et eng Partie vu
Saache gétt, déi mer de Moment
nach net hunn, ma déi ee sech
awer fir d’Zukunft ka virstellen.

Dofir, Har President, Dir Dammen
an Dir Haren, soen ech lech am Vi-
raus villmools Merci fir Aert
Verstandnis op dar enger Sait, an
awer och op dar anerer fir Ar posi-
tiv Astellung vis-a-vis vun deenen
Institutiounen, vun deene Servicer,
déi mer offréiere fir d’Leit vum drét-
ten a véierten Alter, an ech sinn do-
vun iwwerzeegt, dass déi selwer
an hir Familljen lech alleguerten
dat wéssen ze danken.

Merci villmools.

M. le Président.- Merci, Ma-
dame Minister. D'Wuert huet elo de
Rapporteur vum Projet de loi 5370,
déi honorabel Madame Nancy
Arendt. Madame Arendt, Dir hutt
d'Wuert.

Har Gibéryen, wollt Der d’'Wuert
froen?

Une voix.- Deen ass guer net
hei.

M. le Président.- Har Jaer-
ling, pardon.

(Négation)
Dann ass et gutt. Madame Arendt.

Rapport de la Commission de
la Famille, de I'Egalité des
chances et de la Jeunesse du
projet de loi 5370



